
[bookmark: _Hlk126072221]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 22-Ի N 607-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	1. ՀՀ ֆինանսների նախարարություն
	01․02․2024թ.

	
	N 01/11-1/777-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է

	2. ՀՀ ներքին գործերի նախարարություն
	16․01․2024թ.

	
	N 43/21/4834-24

	«Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
	Ընդունվել է

	[bookmark: _Hlk117097139]3. ՀՀ շրջակա միջավայրի նախարարություն
	09․01․2024թ.

	
	N 1/01.8/217-2024թ․

	«Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	Ընդունվել է

	4. ՀՀ առողջապահության նախարարություն
	09․01․2024թ.

	
	N ԱԱ/04/342-2024

	«Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	Ընդունվել է

	5. ՀՀ պետական եկամուտների կոմիտե

	08․01․2024թ.

	
	N 01/3-4/405-2024

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է

	6. ՀՀ քաղաքաշինության կոմիտե

	18․01.2024թ.

	
	N 01/14.2/325-2024

	«Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առարկություններ չունի:
	Ընդունվել է


	Միաժամանակ հաշվի առնելով, որ միջազգային ստանդարտներն ունեն կարևոր նշանակություն  տեխնիկական կանոնակարգման համար և կարող են ապահովել ապրանքների ու  ծառայությունների անվտանգությունը ներքին շուկայում, ուստի նախագծի շրջանակներում առաջարկվում է տեխնիկական կանոնակարգով սահմանված պահանջների կատարման մասով դիտարկել նաև ASTM միջազգային ստանդարտների ներդրման, Հայաստանի Հանրապետության տարածքում կիրառման և տեղայնացման հնարավորությունը:
Հարկ է նշել, որ ASTM միջազգային ստանդարտների ներդրման առաջարկը ներկայացվել է «Շինսերտիֆիկատ» սահմանափակ պատասխանատվությամբ ընկերության կողմից (2023 թվականի դեկտեմբերի 21-ի N 907/23ԱՎ գրություն):
Առաջարկի վերաբերյալ նախնական դիրքորոշում (պահանջարկ) ձևավորելու նպատակով այն ներկայացվել է մասնագիտական կազմակերպություններին, որոնցից ստացվել են համապատասխան կարծիքներ։
Տեղեկացնում եմ նաև, որ 2023 թվականի դեկտեմբերի 6-ին ՀՀ էկոնոմիկայի նախարարությունում տեղի է ունեցել առաջարկի աշխատանքային (մասնագիտական) քննարկում ՀՀ քաղաքաշինության կոմիտեի, «Փ. Աբաջյան» և «Շինսերտիֆիկատ» սահմանափակ պատասխանատվությամբ ընկերությունների ներկայացուցիչների մասնակցությամբ:
	Չի ընդունվել
Ամերիկյան ստանդարտները (այլ պետության ազգային ստանդարտ) ներկայումս նշված տեխնիկական կանոնակարգում չեն կարող կիրառվել, քանի դեռ դրանց հիման վրա չեն մշակվել ազգային ստանդարտներ և դրանք չեն կարող վկայակոչվել Հայաստանի Հանրապետության իրավական ակտերում։ Միևնույն ժամանակ հարկ ենք համարում նշել, որ տեխնիկական կանոնակարգում արդեն իսկ ընդգրկված  և ՀՀ-ում գործող միջպետական ստանդարտներով սահմանված մեթոդները ապահովում են տեխնիկական կանոնակարգով սահմանված պահանջների կատարումը։
Ս․թ․ փետրվարի 2-ին ՀՀ էկոնոմիկայի նախարարությունում նշված հարցով բոլոր շահագրգիռ կողմերի մասնակցությամբ տեղի է ունեցել քննարկում, ինչի արդյունքում կազմվել է արձանագրություն, որը ելից 04/2660-2024 գրությամբ ներկայացվել է «Շինսերտիֆիկատ» ՍՊԸ-ին։ Արդյունքում որոշվեց՝ հաշվի առնելով քննարկման ընթացքում նշված ամերիկյան ստանդարտների հիման վրա ազգային ստանդարտների մշակման, ինչպես նաև տեխնիկական կանոնակարգերում դրանց վկայակոչման նպատակահարմարության վերաբերյալ արտահայտված կողմ և դեմ տեսակետները, անհրաժեշտ է բոլոր շահագրգիռ կողմերի հետ նշված հարցի մանրամասն քննարկում, նկատի ունենալով այն հանգամանքը, որ տեխնիկական կանոնակարգերում արդեն իսկ ընդգրկված և ՀՀ-ում գործող միջպետական ստանդարտներով սահմանված մեթոդները ապահովում են տեխնիկական կանոնակարգերով սահմանված պահանջների իրականացման համար։ Արդյունքում, առկա հարցերի շուրջ համաձայնության, ինչպես նաև ստանդարտացման ամենամյա ծրագրի շրջանակներում ստանդարտ(ներ)ի մշակման հայտի առկայության դեպքում՝ համաձայն ՀՀ օրենսդրությամբ սահմանված ստանդարտացման ընթացակարգերի և հիմնադրական ստանդարտների ստեղծել համապատասխան ստանդարտացման տեխնիկական հանձնաժողով՝ ստանդարտների մշակման նպատակով։    

	7․ Վարչապետի աշխատակազմի տեսչական մարմինների աշխատանքների համակարգման գրասենյակ
	09․01․2024թ․

	
	N /50.4/378-2024

	«Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է

	8․ ՀՀ արդարադատության նախարարություն
	13․03․2024թ․

	
	/27.1/9546-2024

	1․ «Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծում  (այսուհետ՝ Նախագիծ) անհրաժեշտ է նշել ակտի ընդունման տարին՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի պահանջները։
	Ընդունվել է

	2․ Նկատի ունենալով, որ Նախագծով նախատեսվում է Հայաստանի Հանրապետության կառավարության 2021 թվականի ապրիլի 22-ի N 607-Ն որոշման մեջ կատարել լրացում, ուստի անհրաժեշտ է Նախագծին կից ներկայացված հիմնավորման մեջ ճիշտ հիշատակել ակտի անվանումը։
	Ընդունվել է

	
9. ՀՀ վարչապետի աշխատակազմ

	08․04․2024թ

	
	/16.6/12271-2024


	1․ Ներկայացված նախագծի 1-ին կետով նախատեսվում է ՀՀ կառավարության 2021 թվականի ապրիլի 22-ի N 607-Ն որոշման հավելվածի «11․ Տեխնիկական կանոնակարգով սահմանված պահանջների կատարումն ապահովող ստանդարտների ցանկը» լրացնել նոր ստանդարտով, մինչդեռ հիմնավորման մեջ պարզաբանված չէ, թե այդ ստանդարտը պաշտոնապես թարգմանվել է,  թե ոչ:
	Չի ընդունվել
Միջպետական (ԳՕՍՏ) ստանդարտները ազգային ստանդարտի կարգավիճակով գործողության մեջ են դրվում բնագրաբնույթ լեզվով՝ համաձայն «Ստանդարտացման, չափագիտության և սերտիֆիկացման ոլորտում համակարգված քաղաքականության իրականացման մասին» պայմանագրի, ուստի դրանք չեն թարգմանվում։

	2. Նախագծի 2-րդ կետի համաձայն որոշումն ուժի մեջ է մտնում պաշտոնական հրապարակմանը հաջորդող օրվանից: «Տեխնիկական կանոնակարգման մասին» օրենքի 17-րդ հոդվածի 1-ին մասի համաձայն՝ տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, բացառությամբ անհետաձգելի տեխնիկական կանոնակարգերի, իսկ նույն օրենքի 18-րդ հոդվածով սահմանվում են տեխնիկական կանոնակարգը անհետաձգելի համարելու դեպքերը:  «Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին: Հաշվի առնելով վերոգրյալը, նախագծի 2-րդ կետը լրացուցիչ պարզաբանման կարիք ունի։
	Չի ընդունվել
Տեխնիկական կանոնակարգերի պաշտոնական հրապարակումից առնվազն 6 ամիս հետո ուժի մեջ մտնելու ժամկետ նախատեսվում է դրանցում սահմանված պարտադիր պահանջների կատարմանը նախապատրաստվելու նպատակով։
ՀՀ կառավարության 2021 թվականի ապրիլի 22-ի N 607-Ն որոշմամբ հաստատված տեխնիկական կանոնակարգում 14-րդ կետով և աղյուսակ 2-ով քիմիական ցուցանիշների վերաբերյալ պահանջներն արդեն իսկ սահմանված են և դրանց կիրարկումն ապահովող ստանդարտների ցանկում արդեն իսկ առկա է ԳՕՍՏ 34028 ստանդարտը, որում հղում է կատարված գազաանալիզատորով ազոտի որոշման մեթոդիկային։ Քանի որ դրանում նախատեսված այդ սարքավորումը՝ գազաանալիզատորը նոր է ձեռք բերվել, ուստի նոր պահանջ չի սահմանվել։
Բացի վերոգրյալից, հարկ ենք համարում նշել, որ աշխատանքային կարգով հարցը նաև քննարկվել է գործարանի («Ասկե Գրուպ» ԲԲԸ) և համապատասխանության գնահատման մարմնի («Փ Աբաջյան» ՍՊԸ) հետ և  պարզվել է, որ վերոգրյալ ընկերությունները  պատրաստ են սույն ստանդարտի պահանջով գործունեության իրականացմանը, ուստի տվյալ դեպքում հավելյալ ժամկետի սահմանման անհրաժեշտությունը բացակայում է։



